
				এই পাতাটির মুদ্রণ সংশোধন করা প্রয়োজন। 
নি জঁ ন গৃহ কোণে
বাধা পড়েছে । কর্ণায় সুমিত্রার মন আর্দ্র হয়ে উঠল, সাস্বনার সুরে বল্লে তাতে আর কি হয়েছে, আমি আপনাকে সব শিখিয়ে দেব, আসুন আমি বিকালের খাবারের সব বন্দোবস্ত করে দিই, ততক্ষণে আপনার স্বামী এসে পড়বেন ।
সুমিত্রার সাহায্যে অল্প সময়ের মধ্যেই সব বন্দোবস্ত হয়ে গেল । মেয়েটিকে সাহায্য করতে পেরে সুমিত্রা খুশী হয়েছে।
এমন সময় জুতার আওয়াজ পেয়ে মেয়েটি তাড়াতাড়ি দরজার দিকে এগিয়ে গেল । ছেলেটি ফিরে এসেছে, হাতে তার নানা রকম প্যাকেট, সুমিত্রা বুঝলে এইবার সন্ধি, তার পক্ষে এখানে আর থাকা নিম্প্রয়োজন, কিন্তু দরজার সামনেই ওরা দাড়িয়ে, বেরোবার পথ নেই ।
—সত্যি অতু, আমাকে মাপ করো, বড় অন্যায় হয়ে গেছে, সকালে রাগের মাথায় তোমাকে যা তা বলা মোটেই উচিত হয় নি। ছেলেটি আবেগ আকুল কণ্ঠে বললে ।
অতু বোধ হয় ইসারায় কিছু বলে থাকবে, ঘরে তৃতীয় প্রাণীর উপস্থিতি এতক্ষণে ছেলেটিকে সচকিত করল ।
—নমস্কার—সুমিত্রাকে উদ্দেশ করে ছেলেটি বল্লে, আপনার পাশেই থাকেন, না ? অতু—এ কে বসতে দাও ।
প্রতি-নমস্কার জানিয়ে সুমিত্রা বল্লে—অনেকক্ষণ এসেছি, আজ আর সময় নেই ।
মেয়েটি সুমিত্রাকে ঘর পর্য্যন্ত এগিয়ে দিয়ে গেল ।

